
LAO KE FAKATONUTONU 'A E LAO KI HONO PULE'I 'O E NGAAHI 
NGAUE TANAKI PA'ANGA HU MAI 2002 

‘Oku ou loto ki ai,  
PILINISESI SALOTE PILOLEVU TUITA, 

‘Aho 4 ‘o Sune 2010. 
 
 
‘OKU TU’UTU’UNI  ‘e he Tu’i mo e Fale Alea ‘o Tonga ‘i he Fakataha Alea ‘o e 
Pule’anga ‘o pehe: 
_________________________________________________________________________ 

1 ‘E ui ‘a e Lao ni ko e Lao (Fakatonutonu) ki hono Pule’i ‘o e Ngaahi Ngaue Tanaki 
Pa’anga Hu Mai 2010. 

2 ‘E ui ‘i he Lao ni ‘a e Lao ki hono Pule’i ‘o e Ngaahi Ngaue Tanaki Pa’anga Hu Mai 
2002, ‘i hono fakatonutonu, ko e Tefito’i Lao.  

3 ‘Oku fakatonutonu ‘a e kupu 2 ‘o e Tefito’i Lao ‘aki hono: 

(1) tamate’i ‘a e lea “Pa’anga” ‘i he ‘uhinga’i lea ‘o e “Komisiona Pule ki he 
Pa’anga Hu Mai” pea fetongi’aki ‘a e ngaahi lea “‘oku ne tokanga’i ‘a e 
ngaahi ngaue tanaki pa’anga hu mai”; 

(2) tamate’i ‘a e ngaahi lea “ Ngaahi Ngaue Tanaki Pa’anga Hu Mai ‘oku 
fokotu’u fakatatau ki he Lao” ‘i he ‘uhinga’i lea ‘o e “Komisiona” pea 
fetongi’aki ‘a e “Pa’anga Hu Mai”; pea 

 
 (3)  tamate’i ‘a e ngaahi lea “Ngaahi Ngaue Tanaki Pa’anga Hu Mai” ‘i he 

‘uhinga’i lea ‘o e “‘ofisa tukuhau”, pea fetongi’aki ‘a e “Potungaue Pa’anga 
Hu Mai”. 

4 ‘Oku fakatonutonu ‘a e ‘ulu’i tohi ‘o e KONGA XII – PULE’I, VAHE I ‘o e Tefito’i 
Lao, ‘aki hono tamate’i ‘a e ngaahi lea “NGAAHI NGAUE TANAKI PA’ANGA 
HU MAI”, ka e fetongi’aki ‘a e “POTUNGAUE ‘O E PA’ANGA HU MAI”. 

5 ‘Oku fakatonutonu ‘a e kupu 52(2) ‘o e Tefito’i Lao ‘aki hono tamate’i ‘a e ngaahi 
lea “Ngaue’anga ki he Pa’anga Hu Mai” pea  fetongi’aki ‘a e ngaahi lea “Potungaue 
‘o e Pa’anga Hu Mai”. 

6 ‘Oku fakatonutonu ‘a e kupu 54 ‘o e Tefito’i Lao ‘aki hono tamate’i ‘a e kupu ko ia 
ka e fetongi’aki ‘eni -  

“54 Potungaue ‘o e Pa’anga Hu Mai 
 

(1) Kuo pau ke fokotu’u ha Potungaue ‘o e Pa’anga Hu Mai ‘i he malumalu 
‘o e tu’utu’uni mo e pule’i ‘a e Komisiona Pule ki he Pa’anga Hu Mai. 

(2) Kuo pau ke tokanga’i ‘e he Komisiona ki he Pa’anga Hu mai ‘a e 
ngaahi ngaue faka’aho mo hono pule’i ‘o e Potungaue Pa’anga Hu Mai, 
‘o tokoni ki ai mo e kau Tokoni Komisiona.” 

7 ‘Oku fakatonutonu ‘a e kupu 55(3) ‘o e Tefito’i Lao ‘aki hono tamate’i ‘a e ngaahi 
lea “Ngaahi Ngaue ki he Pa’anga Hu Mai” ka e fetongi’aki ‘a e ngaahi lea 
“Potungaue ‘o e Pa’anga Hu Mai”. 

8 ‘Oku fakatonutonu ‘a e kupu 57(5) ‘o e Tefito’i Lao ‘aki hono tamate’i ‘a e ngaahi 
lea “Ngaahi Ngaue ki he Pa’anga Hu Mai” ka e fetongi’aki ‘a e ngaahi lea ko e 
“Potungaue ‘o e Pa’anga Hu Mai”. 

 

 
Na’e tali ‘e he Fale Alea ‘i he ‘aho 6 ni ‘o ‘Epeleli 2010.  

 


